
2. Basque Greentech Foroa antolatu du Aclimak,
Zientziaren eta Teknologiaren Euskal Sarearen

eta ingurumen-sektorearen arteko elkargunea

o Basque  Greentech Ingurumeneko Berrikuntza  eta
Transferentzia Teknologikoko Foroaren ardatzak digitalizazioa eta
ingurumen-gaiekin duen sinbiosia izan dira, Twin Transition

paradigman islatuak

o Jardunaldian Zientziaren eta Teknologiaren Euskal Sarea eta
ingurumen-sektorea elkartu dira, eta ingurumen-erronkei eta
trantsizio ekologikoari erantzuteko ildo teknologikoen eta ikerketa-

ildoen berri eman dute.

o Jardunaldian 130 partaide baino gehiago eta 30 aditu izan dira,
Aclimaren irizpideen araberako 20 berrikuntza-proiektutik gora

aurkeztu dituzte, eta 110 B2B bileratik gora egin dira.

Bilbo, 2022ko azaroaren 30a. Aclima Euskadiko Ingurumen Industrien Kluster
Elkarteak 2. Basque Greentech Foroa antolatu du (Zientziaren eta
Teknologiaren Euskal Sarearen eta ingurumen-sektorearen arteko elkargunea)
asteazken honetan, azaroak 30, BECen; ildo teknologikoak eta ikerketakoak
aztertzea da helburua, enpresak erronkei aurre egiteko gai izan daitezen

alderdi hauetan: 4.0 hondakinen kudeaketa, industriaren esparruko ekonomia
zirkularreko eredu berriak, uraren ziklo integrala kudeatzeko adimen artifizialeko
ereduen garapena, eta ingurumen-kalitatea kudeatzeko eta modelizaziorako

tresna digital berriak.

Hainbat enpresa, zentro teknologiko eta unibertsitatetako 130 partaidetik gora

izan dira Basque Greentech Ingurumeneko Berrikuntza eta Transferentzia

Teknologikoko Foroan, zeinaren ardatzak digitalizazioa eta ingurumen-gaiekin

duen sinbiosia izan baitira, Twin Transition paradigman islatuak.

Xabier Cafo Aclimako presidenteak ongietorria egin die bertaratutakoei, eta
ondoren Alberto José Fernandez aurkeztu du, Eusko Jaurlaritzako
Ekonomiaren Garapen, Iraunkortasun eta Ingurumen Saileko Teknologia eta

Berrikuntzaren zuzendaria, ekitaldia hasteko.

Carok adierazi duenez, “Aclimako kideontzat berrikuntza garapen
jasangarriaren elementu egituratzaile eta transbertsal bat da, gaur egungo
sistema ekonomikoen parte dena zirkulartasuna eta neutraltasun klimatikoa
lortzeko bidean”. Hala, lehenengo blokean, berrikuntzak Basque Green Deal
estrategian duen papera azaldu dute berrikuntzaren eta jasangarritasunaren
esparruko Euskadiko erakunde batzuetako kideek (Rikardo Bueno, Basque
Research and Technology Allianceko —BRTA— zuzendari nagusia;
Alexander Boto, IHOBE Eusko Jaurlaritzako ingurumen-jarduketarako
sozietate publikoko zuzendari nagusia; eta Gotzon Bernaola, Innobasque
Berrikuntzaren Euskal Agentziako Enpresa-berrikuntzako koordinatzaile
nagusia). Beren enpresetan ingurumenaren aldagaia sartu nahi duten beste

industria-sektore batzuetako kideak ere izan dira.

Zenbait mahai-inguru egin dira, gai hauei buruzkoak: 4.0 hondakinen
kudeaketa; industriaren esparruko ekonomia zirkularreko eredu berriak; uraren
ziklo integrala kudeatzeko adimen artifizialeko ereduen garapena; ingurumen-
kalitatea kudeatzeko tresna digital berriak eta eta modelizaziorako tresnak.
Hala, ingurumenaren eta digitalizazioaren alorreko 30 adituk Aclimaren
irizpideen araberako 20 proiektu berritzailetik gora aurkeztu dituzte. Saioari
amaiera Javier Agirrek eman dio, Eusko Jaurlaritzako Ingurumenaren

Kalitatearen eta Ekonomia Zirkularraren zuzendariak.

Txostenen ondoren, B2B bilerak egin dira, enpresa eta erakundeen artean
aukerak sortzeko”. Guztira 110 bilera baino gehiago egin dira, zeinetan
Zientziaren eta Teknologiaren Euskal Sarearen teknologietarako aplikazio



industrialeko lerro berriak identifikatu baitira eta Euskadiko ekoindustriaren

erronkekin bat egiten duten berrikuntza- eta ikerketa-proiektuak sortu.

Aclima

Aclima Basque Environment Clusterra Euskadiko ingurumen-sektorea biltzen
duen erreferentziazko klusterra da, 27 urtez baino gehiagoz egindako lanari eta
eskuratutako eskarmentuari eta jakintzari esker. Barnean hartzen ditu hala
sektore pribatua (industriak eta zerbitzuak) nola jakintzaren esparrua
(unibertsitateak eta zentro teknologikoak) eta sektore publikoa. Gaur egun, 120
bazkide ditu; haietatik 90 enpresak. Eta 6 balio-kate hauek ordezkatzen ditu:

hondakinak, uraren ziklo osoa, lurzoru kutsatuak, airea, ekosistemak eta ekodiseinua.

